REPUBLIKA E SHQIPERISE

KOMISIONERET PUBLIKE

Nr. 44 prot. Tirané, mé 19.1.2023

Lénda: Parashtrime té Komisionerit Publik né seancén gjyqgésore té datés 24.1.2023, para
trupit gjykues té Kolegjit t¢ Posacém té Apelimit, né ¢éshtjen ankim kundér
vendimit nr. 275, daté 20.7.2020, t¢ Komisionit té Pavarur té Kualifikimit, pér
subjektin e rivlerésimit znj. Enkeleda Osmani (Xhengo)

Baza ligjore:  Neni 179/b, pika 5 e Kushtetutés, neni C, pika 2, neni F, pika 2 e aneksit té
Kushtetutés, neni 63 i ligjit nr. 84/2016, “Pér rivlerésimin kalimtar té gjyqtaréve
dhe prokuroréve né Republikén e Shqipéris€”

Drejtuar: Kolegjit té Posacém té Apelimit

Té nderuar anétaré té trupit gjykues,

Né zbatim té nenit 55, pika 7 e ligjit nr. 84/2016, “Pér rivlerésimin kalimtar té gjyqtaréve
dhe prokuroréve né RSH”, prané Institucionit t¢ Komisioneréve Publiké, mé daté 15.10.2020,
éshté njoftuar vendimi nr. 275, daté 20.7.2020, i Komisionit té Pavarur t€ Kualifikimit, pér
subjektin e rivlerésimit znj. Enkeleda Osmani (Xhengo), me funksion prokurore né Prokuroriné
prané Gjykatés sé Rrethit Gjyqgésor, Durrés.

Komisioneri Publik, né mbéshtetje té nenit C, pika 2, nenit F, pika 2 té aneksit té
Kushtetutés dhe nenit 63, pika 1 e ligjit nr. 84/2016, brenda afatit ligjor 15-ditor nga njoftimi i
vendimit, ka ushtruar té drejtén e ankimit.

Duke iu géndruar té gjitha shkageve té ankimit, Komisioneri Publik, mbéshtetur dhe né
jurisprudencén gjyqésore té Kolegjit, parashtron para kétij trupi gjykues, shgyrtimin dhe
vlerésimin e rrethanave té faktit, shkaget e kétij ankimi, né lidhje me kontrollin e kriterit té
pasurisé, konkretisht: (i) té ardhurat e deklaruara, si té realizuara nga personi i lidhur i subjektit té
rivlerésimit, pér té cilat né kuptim té nenit D, pikat 1 dhe 3, té aneksit té Kushtetutés, dhe nenit 30
té ligjit nr. 84/2016, nuk arrihet té provohet se jané té ardhura té realizuara nga njé burim i ligjshém

dhe jané paguar detyrimet tatimore®, marré né konsideraté dhe ményrén e pretenduar té kryerjes sé
pagesave té pérfituara; (i) mosmarrja né konsideraté e té ardhurave, pagesat e detyrimeve tatimore
mbi té cilat jané kryer gjaté dhe pér efekt té procesit té rivlerésimit?; (iii) vlera provuese dhe
réndésia e kontrollit té deklaratave té interesave privaté periodiké/vjetoé?, né vémendje té
orientimit té Kolegjit né kété rast, pér t¢ mos prezumuar pérdorimin e likuiditeteve cash, si burim
pér krijimin e pasurive dhe mbulimin e shpenzimeve, pér sa kohé njé gjé e tillé nuk éshté deklaruar
né ményré té qarté dhe té ploté nga veté subjekti i rivlerésimit®.

Pér sa mé sipér, Komisioneri Publik, mbi bazén e shkageve té ankimit té paraqitur, kérkon
shqyrtimin dhe rivlerésimin e kétij rasti nga Kolegji, lidhur me krijimin e té ardhurave té ligjshme
té pasurive té deklaruara, si dhe vlerésimin e mundésisé financiare té subjektit té rivlerésimit dhe
personit té lidhur me té, pér té justifikuar me té ardhura té ligjshme shpenzimet dhe kursimet pér
vitet 2012 dhe 2015, pér sa do té trajtohet né vijim.

1. Pér pasuriné apartament banimi, me sip. 111,87 m?, ndodhur né Tirané

1.1  Né Deklaratén “Vetting”, subjekti ka deklaruar: Apartament banimi, me sip. 111,87 m?,
ndodhur né *** Tirané. Vlera: 50.341 euro. Pjesa takuese: 50%. Bleré me kontratén e sipérmarrjes
(porosisé) nr. *** rep., nr. *** kol., daté **.11.2006, nga shoqéria “***” sh.p.k. Burimi i Krijimit:
(1) kursime nga té ardhurat nga paga; (ii) hua né shumén 10.000 euro nga prindérit e bashkéshortit,
*** dhe *** ***: i dhe (iii) shuma 6.000 euro, dhuraté nga motra e bashkéshortit té subjektit,

an ***.***.

1.2 Kirijimin e késaj pasurie subjekti i rivlerésimit e ka deklaruar edhe né deklaratat periodike
té viteve 2006, 2007 dhe 2008, sikundér trajtuar mé gjerésisht né ankim.

1.3 Lidhur me burimin e deklaruar: kursime nga pagat, ka rezultuar se pér vitet 2006 — 2009
(periudhé gjaté sé cilés éshté likuiduar ¢cmimi i pasurisé), subjekti ka deklaruar né deklaratat
periodike vjetore, pérvec té ardhurave té saj si prokurore, edhe té ardhura té bashkéshortit si i
punésuar prané disa shogérive tregtare®, deklaruar né shumén totale prej rreth 5.200.000 leké pér
kété periudhé.

1.4  Pér té ardhurat nga punésimi i bashkéshortit t€ subjektit pér periudhén né fjalé, nga
korrespondenca e Komisionit me institucionet shtetérore®, konfirmohet vetém pagesa e detyrimeve
tatimore prané shoqgéris€ “***.***” sh.p.k., pér t€ ardhurat, respektivisht, né€ shumén 106.072 leké

1 Shihni ndér té tjera, vendimet (JR) nr. 3/2018, prg. 24; nr. 7/2018, prg. 52; nr. 19/2019, prg. 22.13; nr. 32/2019, prg. 56; dhe
vendimin nr. 20/2021, prg. 33 etj.
2 Shihni vendimin nr. 23/2020, prg. 24.13; nr. 24/2020, prg. 16.4; vendimin nr. 11/2022, prg. 33.15 etj.
3 Shihni, ndér té tjera, vendimet (JR) nr. 6/2018, prg. 14; nr. 8/2018, prg. 43; nr. 9/2018, prg. 42; nr. 11/2018, prg. 17, 17.5 dhe né
vijim; nr. 12/2018, prg. 24.11; nr. 5/2019, prg. 23; nr. 10/2018, prg. 67; nr. 19/2019, prg. 22.14; nr. 20/2019; nr. 5/2020; nr. 27/2020;
nr. 11/2022, prg. 30.7 etj.
4 Shihni vendimin orientues (JR) nr. 7/2019, prg. 39; si dhe vendimin nr. 19/2019; nr. 33/2020; nr. 13/2021 et;.
5 Subjekti ka deklaruar se bashkéshorti ka siguruar t& ardhura nga punésimi prané “*** **** gh p k., né vlerén totale 2.560.000
leké, pér vitet 2006-2009; “***” sh.p.k., né vlerén totale 990.000 leké, pér vitet 2007-2009; “*** *** person fizik, né vlerén
totale 1.200.000 leké pér vitin 2009 dhe “*** . ***” gh p k., n€ vlerén totale prej 250.000 leké pér vitin 2009.
8Arkivin Qendror dhe Drejtorité Rajonale t& ISSH-sé dhe Tatimeve.

pér vitin 2005; 119.042 leké pér vitin 2006 dhe 86.333 leké pér vitin 20077. Bazuar né kété shkresg,
rezulton se punédhénési, “******” shpk., ka paguar detyrime tatimore pér punémarrésin,
bashkéshortin e subjektit té rivlerésimit gjaté viteve 2003 — 2007 (me shképutje), pér paga bruto
gé variojné nga 9.403 leké deri né 48.611 leké, shuma té cilat nuk pérputhen me pagén mujore té
deklaruar prej 80.000 lekésh, pasqyruar dhe né vértetimin e léshuar nga kjo shogéri pér efekt té
procesit té rivlerésimit. Nuk rezulton qé pér kété marrédhénie punésimi té jeté depozituar kontraté
pune, si dhe nuk konfirmohet gé pagesat e pretenduara té kené kaluar népérmjet sistemit bankar
apo né njé nga ményrat e parashikuara nga legjislacioni né fuqi.

1.5  Pérsai pérket punédhénésve, subjekteve tregtare “***” sh.p.k. dhe “*** ***” gh p k., ka
rezultuar se subjekti i rivlerésimit ka depozituar kontratat respektive té punés®, por nga
institucionet publike nuk konfirmohet gé pér periudhén né fjalé té jené paguar detyrimet tatimore,
sigurimet shoqérore, si dhe nuk dokumentohet kalimi i pagave népérmjet sistemit bankar apo
ndonjé formé tjetér té parashikuar nga ligji.

1.6 NEé kéto kushte, lidhur me ligjshmériné e té ardhurave gé kané shérbyer pér té krijuar kété
pasuri, Komisioni i ka kaluar barrén e provés subjektit té rivlerésimit pér konstatimin se: [...] (i)
subjekti nuk ka pasur mundési financiare né shumén prej - 3.349.875 lekésh pér té investuar né
kété pasuri, si dnhe pér té kryer shpenzimet e tjera familjare; (ii) ka mospérputhje té deklarimit té
subjektit né vitet 2006 — 2009, pér té ardhurat e pérfituara nga punésimi i bashkéshortit, sipas

dokumentacionit té léshuar nga subjektet tregtare “*** *** " sh.p.k., “*** " sh.p.k., “******” dhe
Ckkk kkk

[.].

1.7 Komisioni, né analizé té prapésimeve té subjektit, ndér té tjera, pasi ka arsyetuar: [...] se
pér kété céshtje duhet aplikuar parimi i objektivitetit gé lidhet me pamundésiné e subjektit pér té
provuar marrjen dijeni t& mospagimit té detyrimeve né favor té tij. Né kété kontekst, rrethanat
faktike dhe ligjore diktojné qé, proporcionalisht, nuk gjendemi pérpara arsyeve té mjaftueshme
pér té aplikuar ndonjé masé disiplinore té parashikuar né nenin 61 té ligjit nr. 84/2016°[...], i ka
konsideruar si té ardhura té ligjshme, shumat e deklaruara té pérfituara nga punésimi i
bashkéshortit té subjektit té rivlerésimit prané shoqérisé “***,***” sh p k., duke arsyetuar se: [...]
subjekti ka kryer deklarim té sakté dhe ka shpjeguar bindshém burimin e krijimit té késaj pasurie
dhe subjekti ka burime financiare té ligishme pér krijimin e saj pér vitet 2006 — 2009, pavarésisht
balancés negative prej 143.348 lekésh, té rezultuar né vitin 2008, vleré kjo gé, nése do té

sh.p.k., krahasuar me informacionin dhe dokumentacionin e depozituar nga ISSH-ja

" Referohuni vértetimit nga Drejtoria e Arkivit Qendror, me shkresén nr. *** prot., daté **.9.2019. Ndérkohé, gjaté hetimit
administrativ, né lidhje me punédhénésin “***.***” sh p k., subjekti ka depozituar njé vértetim (pa daté), Iéshuar nga administratori
i késaj shogérie, tashmé me status “shoqéri né likuidim e sipér”, ku, ndér té tjera, deklarohet se: [...] z. ***.*** ka punuar prané
shoqérisé soné, me profesion inxhinier ndértimi, nga periudha korrik 2002 deri né gusht 2008 dhe se éshté angazhuar me kohé té
ploté me detyra té ndryshme, me pagé mujore 80.000 leké [...].
8Kontraté nr. *** rep., e datés **.5.2007, me shogériné “***> sh.p.k., né cilésiné e punédhénésit, pér pagé mujore 50.000 leké/muaj
dhe kontraté nr. *** rep., nr. *** kol., daté **.7.2009, me shoggéringé “*** *** g p k., né cilésiné e punédhénésit, pér pagé mujore
50.000 leké/muaj.
9 Referohuni mé gjerésisht f. 30 — 33 té vendimit, analiza e provave dhe e fakteve né raport me ligjin e zbatueshém.

pérfshiheshin té ardhurat nga punésimi né shogérité pér té cilat éshté ngritur padi gjygésore,
subjekti do té gjendej né balancé pozitive [...].

1.8  Ndérkohé, né vendimin e Komisionit, provueshméria e ekzistencés sé marrédhénieve té
punésimit me subjektet tregtare “***” sh.p.k. dhe “******” sh p k., n€ raport me verifikimin e
burimit té ligjshém té té ardhurave té ligjshme, pérkundér pretendimeve té subjektit té rivlerésimit,
gshté konstatuar se mbetet né nivel deklarativ?®,

1.9  Komisioneri Publik, né analizé té rrethanave juridike té provuara dhe situatés faktike té
konstatuar si mé sipér, pér pasuriné apartament banimi me sip. 111,87 m?, ndodhur né Tirané,
vleréson se pérfundimet e arritura nga Komisioni nuk jané té bazuara né prova, né ligjin e
zbatueshém, si dhe jurisprudencén e Kolegjit. Subjekti i rivlerésimit nuk arriti té provonte té
kundértén e barrés sé proveés, pasi:

1.9.1 Rezulton se né lidhje me té ardhurat e bashkéshortit té pérfituara nga shoqéria “*** ***>
sh.p.k., subjekti i rivlerésimit, né DV-2006 deri né DV-2008, ka deklaruar té ardhura vjetore né
shumén totale 2.560.000 leké. Kjo marrédhénie punésimi: (i) nuk provohet té jeté né formén e njé
marrédhénieje té rregullt punésimi midis paléve; (ii) vlera e deklaruar e pagés nuk provohet té jeté
kaluar rregullisht népérmjet sistemit bankar; dhe (iii) pér vitet 2006-2008, subjekti nuk rezulton té
keté provuar marrjen e shumave té deklaruara né asnjé nga ményrat e pércaktuara né legjislacionin
né fuqi.

1.9.2 ISSH-ja, me shkresén nr. *** prot., daté **.9.2019, konfirmon se, pér periudhén janar 2003
— néntor 2006, z. *** *** ka realizuar té ardhura nga puna prané subjektit “*** ***> sh p k., pér
té cilat jané derdhur kontributet, duke u llogaritur pér shumén e té ardhurave neto né masén rreth
311.447 leke!!.

1.9.3 Fakti i mospagimit té detyrimeve tatimore pér té ardhurat e pretenduara nga shogéria “***,
*** sh.p.k., konfirmohet edhe nga deklarimi i ish-administratorit dhe ortakut té késaj shogérie,
thirrur né cilésiné e déshmitarit prané Komisionit, i cili, ndér té tjera, ka deklaruar se ka depozituar
né datén **.11.2019, shumén prej 444.624 leké né llogariné e personit té lidhur me subjektin,
shumeé e cila éshté pérdorur nga Ky i fundit pér shlyerjen e detyrimeve té prapambetura tatimore,
gjobave dhe kamatévonesave té llogaritura, deklaruar né DIVA 2011.

1.9.4 Né kuadrin e verifikimit té ekzistencés sé dijenisé té personit té lidhur mbi vlerén e pagesés
mujore té pérfituar si pagé, né konsideraté dhe té jurisprudencés sé Kolegjit, referohet edhe
deklarimi i ish-administratorit dhe ortakut t& késaj shogérie!?, ku pranohet se personi i lidhur njé
pjese té té ardhurave mujore nga paga i ka térhequr cash nga financa e shoggérisé dhe pjesén tjetér
népérmjet cegeve bankare.

10 Referohuni arsyetimit, f. 34 té vendimit.

11 pér dy subjektet e tjeré punédhénés, “*** sh.p k. dhe “******” gh p k., nuk konfirmohet pagesa e detyrimeve pér periudhat e

pretenduara.

12 Referohuni deklaratés noteriale nr. *** rep., nr. *** kol., daté **.11.2019, dhe deklarimeve para Komisionit, daté 20.2.2020.

1.9.5 Né kéto rrethana, né vlerésimin e Komisionerit Publik, pér efekt té procesit té rivlerésimit,
vetém shuma si mé sipér (prg.1.8.2), konfirmuar nga ISSH-ja, mund té konsiderohet né mesin e
burimeve té té ardhurave té ligjshme té subjektit dhe personit té lidhur, gé kané shérbyer pér
kryerjen e pagesave pér blerjen e pasurisé apartament banimi, pér vitet 2006-2008, bazuar Kkjo
edhe né pércaktimet e ligjit nr. 84/2016, nenit D, pika 3 e aneksit t& Kushtetutés, dhe praktikés sé
Kolegjit.

1.9.6 NE& vijim té kétij arsyetimi dhe jurisprudencés sé Kolegjit mbi konsiderimin e té ardhurave
té ligjshme nga punésimi, vetém né rastet kur pérmbushen né ményré kumulative kushtet e
pércaktuara né nenin D, pika 3 e aneksit té kushtetutés dhe kur provohet pérfitimi i té ardhurave
né ndonjé nga format e pércaktuara me legjislacionin né fuqi, vlerésohet se, nga analiza financiare
pér vitet 2006, 2007 dhe 2008, nuk mbulohen me té ardhura té ligjshme té subjektit dhe personit
té lidhur me t&, shpenzimet dhe investimet e kryera, dhe blerja e pasurisé né fjalé.™

2. Pér pasuriné: apartament banimi me sip. 45,6 m?, i ndodhur né *** — Kavajé dhe pasuriné
autoveturé “Audi”.

2.1. Né Deklaratén “Vetting”, subjekti i1 rivlerésimit, znj. Osmani (Xhengo), ka deklaruar:
Apartament banimi, *** - Kavajé, me sipérfage 45,6 m? Bleré me kontratén e shitblerjes
nr. *** rep., nr. *** kol.14, daté **.4.2011, nga shtetasi ***.*** Burimi i krijimit: kursime nga té
ardhurat nga pagat. Vlera: 1.837.305 leké. Pjesa takuese: 50%.

2.2.  Né DV-2011, subjekti ka deklaruar: apartament né ***-Kavajé, me sipérfage 45,6 m?, né
vlerén 1.837.305 leké. Burim krijimi pér kété pasuri éshté deklaruar: té ardhurat dhe kursimet
(plotésuar me shkrim dore burimi). Pjesa takuese: %2.

2.3.  Lidhur me burimin e deklaruar: “kursime nga té ardhurat nga pagat”, gjaté hetimit
administrativ, Komisioni ka kryer analiz€n mbi mundésiné financiare té subjektit pér té investuar
né kété pasuri, duke u bazuar né té ardhurat e konfirmuara nga institucionet pérkatése dhe i ka
kaluar subjektit barrén e provés, pasi ka konstatuar se: [...] (i) dukej se subjekti nuk kishte pasur
mundési financiare né shumén - 1.603.951 leké, sipas deklarimeve té kryera né deklaratat
periodike vjetore, pér té investuar né blerjen e késaj pasurie; (ii) dukej se kishte mospérputhje té
deklarimit t& subjektit né vitin 2011, né lidhje me té ardhurat e pérfituara nga bashkéshorti,
referuar dokumentacionit té léshuar nga shoqérité “*** ***” person fizik, dhe “******” sh.p.k.,
ku kishte punuar, krahasuar me informacionin dhe dokumentacionin e depozituar nga Instituti i
Sigurimeve Shogérore [...].

2.4. Komisioni, né analizé té prapésimeve té subjektit, né pérgjigje té barrés sé provés, ka
konkluduar se: [...] Nisur nga fakti gé u provua ligjshméria e té ardhurave té bashkéshortit té

13 Nga analiza rezulton pamjaftueshméri financiare prej - 2.389.419 leké. Né kété analizé jané marré né konsideraté té ardhurat neto
té subjektit sipas vértetimit té Prokurorisé prané Gjykatés sé Shkallés sé Paré Durrés, daté **.1.2017, dhe Universitetit “A. Moisiu”,
Durrés, si dhe té ardhurat neto t& bashkéshortit nga punédhénési “*** ***” sh p k., bazuar né€ shkresén e ISSH-sé&, me nr. *** prot.,
daté **.9.2019, dhe punédhénési “*** ***” bazuar né shkresén e Drejtorisé Rajonale Tatimore, Tirané, me nr. *** prot., daté
**,11.2019, huat dhe dhurimet e deklaruara dhe té provuara; shpenzimet e jetesés sipas pérbérjes familjare, bazuar né té dhénat
INSTAT, shpenzimet e udhétimit sipas té dhénave té sistemit TIMS dhe ndryshimet e likuiditeteve né llogarité bankare.
14 Subjekti ka deklaruar kontraté nr, ***/**=*,

subjektit, t€ siguruara pér vitet 2008 — 2012, nga punésimi né shoqériné “******” provohet
edhe mundésia e krijimit té gjendjes cash njé vit mé paré. Né kéto kushte, trupi gjykues e gjen me
vend logjikén e pérdorur nga subjekti se, pér sa kohé éshté provuar se shuma 1.000.000 leké ka
gené e mundur té kursehet nga bashkéshortét, kjo shumé, lehtésisht, mund té jeté investuar né
blerjen e késaj pasurie, duke gené se né c¢do rrethané bie né sy fakti gé si burim krijimi jané
pérdorur vetém té ardhura té realizuara nga pagat e bashkéshortéve dhe, né kété drejtim, blerja e
pasurisé né muajin prill 2011 pranon pérfshirjen e kursimeve té fillimvitit dhe té atyre té mbartura
nga njé vit mé paré. Nén kété analizé logjiko - juridike, por edhe matematikore, trupi gjykues ¢mon
se subjekti ka shpjeguar bindshém burimin e krijimit té késaj pasurie [...]*.

2.5.  Nisur nga sa mé sipér, Komisionit, nga analiza financiare deri né datén 11.4.2011, duke
pérfshiré té ardhurat nga paga e dy punédhénésve té personit té lidhur té subjektit, shumén prej
400.000 leké, deklaruar pérfituar si paradhénie, si dhe pakésimin e gjendjes cash, té deklaruar vitin
e méparshém né shumén 1.000.000 leké, ka vlerésuar se subjekti: (i) ka shpjeguar bindshém dhe
ka faktuar me prova burimin e krijimit té shumés 5.125.734 leké, shumé e krijuar nga té ardhurat
e pérfituara nga punésimi i bashkéshortit né shoqériné “*** ***”  person fizik; (ii) ka béré
deklarim té mjaftueshém né lidhje me burimin e krijimit té késaj pasurie, né pérputhje me pikén 3,
té nenit D, té Kushtetutés, dhe se (iii) rezulton né balancé pozitive pér krijimin e késaj pasurie.

2.6.  Ndérsa lidhur me pasuriné automjet, nga aktet né dosje ka rezultuar se pesé dité mbrapa
pagesés sé apartamentit, subjekti i rivlerésimit, sikundér ka deklaruar dhe né D. Vett. dhe DV-
2011, ka bleré edhe njé Automjet tip “Audi A2, viti i prodhimit 2001, me targa: ***, bleré nga
shtetasi ***.*** me kontratén e shitblerjes nr. *** rep., nr. *** kol., daté **.4.2011, né shumén
3.000 euro. Burimi i krijimit: Té ardhura nga puna. Pjesa takuese 100%. Né kéto kushte, kur
rezultoi se kéto dy pasuri jané bleré afér né kohé dhe nuk ka pasur asnjé ndryshim né té ardhurat
familjare, Komisioni i ka kérkuar shpjegime subjektit té rivlerésimit, pasi dukej se nuk kishte pasur
mundési financiare pér té justifikuar blerjen e automjetit né shumén 3.000 euro.

2.7.  Subjekti, né pérgjigje té rezultateve té hetimit, ndér té tjera, ka deklaruar se bashkéshorti,
né datén **.4.2011, ka marré nga punédhénési “*** ***” person fizik, edhe shumén prej 500.000
leké, né formén e paradhénies sé pagave pér periudhén prill - gusht 2011, duke véné né dispozicion
té Komisionit njé dokument: pasqyré e llogarisé personale, té datés **.4.2011, ku pasqgyrohet fakti
se punédhénési i ka dhéné parapagim né lidhje me shérbimet gé do té kryente bashkéshorti i
subjektit, shumén prej 500.000 leké. Edhe né kété rast, Komisioni, bazuar né pretendimet dhe
provat e subjektit, ka vlerésuar se subjekti ka kryer deklarim té mjaftueshém lidhur me kété pasuri
(automjetin) dhe ka pasur té ardhura té ligjshme pér krijimin e saj.

2.8.  Komisioneri Publik, né analizé té rrethanave dhe situatés faktike té konstatuar si mé sipér,
vleréson se konkluzionet e arritura nga Komisioni lidhur me kéto dy pasuri nuk jané té bazuara né
prova, né ligjin e zbatueshém, si dhe jurisprudencén e Kolegjit.

15 Fage 17 e vendimit.

2.9.  Pretendimet e subjektit mbi pérdorimin e kursimeve né cash té deklaruara né DV-2010, si
burim pér krijimin e pasurive dhe né mbulimin e shpenzimeve deri né datén 16.4.2011, mbeten né
nivel deklarativ dhe té paprovuara. Deklarimet e subjektit gjaté hetimit administrativ, né pérgjigje
té Pyetésorit nr. 2 t¢ Komisionit, mbi posedimin dhe ndryshimin e likuiditeteve né cash, pér
periudhén 2011-2016, nuk pérputhen me deklarimet e veté subjektit né deklaratat periodike
vjetore, té cilat, bazuar né nenin 32, pika 5 té ligjit nr. 84/2016, dhe né praktikén e Kolegjit,
konsiderohen si prové e ploté. Duke gené se kursimet né cash gjenden jashté sistemit bankar dhe
e vetmja ményré verifikimi jané deklarimet e subjektit né deklaratat periodike vjetore, né
vlerésimin e Komisionerit Publik, shpjegimet e subjektit gjaté hetimit administrativ pér pérdorimin
e tyre, nuk provojné té kundértén e barrés sé provés. Vlerésimi i Komisionit dhe rishikimi i analizés
financiare, duke marré né konsideraté kursimet cash té deklaruara nga subjekti gjaté hetimit
administrativ dhe né pérgjigje té barrés sé provés, duket se nuk mbéshtetet né praktikén e
konsoliduar gjyqgésore té Kolegjit.

2.10. Bazuar né sa mé sipér arsyetuar, né vlerésimin e Komisionerit Publik, nga analiza
financiare e periudhés deri né 16.4.2011, duke pérllogaritur vetém burimet e ligjshme té té
ardhurave té deklaruara nga subjekti i rivlerésimit dhe personi i lidhur me té, pa pérfshiré vlerat e
kursimeve/gjendje cash té deklaruara gjaté procesit té rivlerésimit, té ndryshme nga deklarimet né
deklaratat vjetore periodike, rezulton se subjekti nuk mbulon me té ardhura té ligjshme blerjen e
pasurive: Apartament banimi né *** — Kavajé dhe autoveturé “Audi” *®

3. Né vlerésim té akteve té administruara né dosje té Komisionit, pérve¢c sa mé sipér,
konstatohet se subjekti i rivlerésimit dhe personi i lidhur me té nuk justifikojné me té ardhura nga
burime té ligjshme, edhe shpenzimet dhe kursimet e viteve 2012 dhe 2015%'.

4. Duke pérfunduar pér sa mé sipér, Komisioneri Publik vleréson se problematikat e
konstatuara mbi mungesén e té ardhurave té ligjshme pér té justifikuar pasurité dhe shpenzimet,
¢ojné né pérfundimin se subjekti dhe personi i lidhur me té kané kryer deklarim té pasakté dhe té
pamjaftueshém, dhe shérbejné pér té kualifikuar rastin konkret sipas nenit 61, pika 3 e ligjit
nr. 84/2016.

Kérkimi i ankimit
5. Duke ritheksuar se Komisioneri Publik ka detyrimin gé té ushtrojé kontroll mbi vendimet
e dhéna nga Komisioni, me qgéllim qé té garantojé mbrojtjen e interesit publik né procesin e

16 Nga analiza financiare rezulton njé diferencé negative, deri né datén 16.4.2011, né shumén prej — 849.435 leké. Né kété analizé
jané pérfshiré té ardhurat pér periudhén janar 2011- 16.4.2011, té subjektit, sipas vértetimit t& Prokurorisé Durrés, daté **.1.2017;
té ardhurat e bashkéshortit, sipas shkresés sé Drejtorisé Rajonale Tatimore, Tirané, me nr. *** prot., daté **.11.2019, dhe té ardhurat
e pretenduara t€ arkétuara né formén e paradhénies dhe shpérblimit nga “*** ***” nerson fizik; shpenzimet e jetesés sipas pérbérjes
familjare pér té njéjtén periudhé, shpenzimet pér blerjen e pasurive dhe ndryshimet né likuiditetet né llogarité bankare.
17 Nga analiza financiare rezulton diferencé negative e vitit 2012, prej — 376.692 lekg, dhe pér vitin 2015 diferencé negative prej —
262.928 leké. Analiza e kryer pér kéto vite ka marré né konsideraté: té ardhurat e subjektit sipas vértetimit té Prokurorisé Durrés,
daté **.1.2017, dhe té ardhurat nga Universiteti “A. Moisiu”, Durrés; té ardhurat e bashkéshortit té subjektit, punésimi prang “***,
***» person fizik; nga aktiviteti i subjektit “*** ***”_ Shpenzimet e udhétimit jané llogaritur bazuar né metodologjiné e pércaktuar
nga KPA-ja, sipas jurisprudencés sé deritanishme. Shpenzimet e jetesés jané llogaritur bazuar né standardin e pércaktuar nga
ILDKPKI-ja, mbéshtetur né té dhénat e INSTAT. Shpenzimet e shkollimit dhe t& mobilimit jané llogaritur bazuar né deklarimet e
subjektit dhe t& konfirmimeve té institucioneve pérgjegjése. Shlyerja e huas né monedhén euro, né mungesé té dokumentacionit
provues, éshté konvertuar me kursin mesatar t&é monedhés euro té vitit pérkatés.

rivlerésimit, ka té drejtén dhe detyrimin e kontrollit ndaj vendimeve té dhéna nga Komisioni i
Pavarur i Kualifikimit, duke vlerésuar nése vendimmarrja bazohet né njé hetim té ploté dhe té
gjithanshém dhe né njé ¢mim té drejté té provave té administruara;

6. Nisur nga parashikimi i nenit 179/b/5, té Kushtetutés dhe aneksit té Kushtetutés,
konsiderojmé se, ndryshe nga sa ka disponuar Komisioni, referuar gjendjes sé fakteve dhe provave
né rastin konkret, ligjit té zbatueshém dhe jurisprudencés sé Kolegjit, Komisioneri Publik ndan
gjykim té kundért, pasi vleréson se subjekti i rivlerésimit nuk arrin nivel té besueshém pér
konfirmimin né detyré;

7. Mbéshtetur né parashikimin e nenit F, pikat 3 dhe 7, té aneksit t& Kushtetutés, nenit 66, té
ligjit nr. 84/2016, pas vlerésimit né seancé publike té shkageve té ankimit gé i pérkasin procesit té
rivlerésimit té subjektit té rivlerésimit, Kolegji té vendosé:

- Ndryshimin e vendimit nr. 275, daté 20.7.2020, t¢ Komisionit té Pavarur té Kualifikimit,
dhe shkarkimin nga detyra té subjektit té rivlerésimit, znj. Enkeleda Osmani (Xhengo).

KOMISIONERI PUBLIK
Florian BALLHYSA

